VENDIM
Nr. 72, daté 17.10.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Fiona Papajorgji anétare;
Sonila Bejtja anétare;
Sandér Beci anétat;
1lir Toska anétat;
Genti Ibrahimi anétat;
Marjana Semini anétare;

Marsida Xhaferllari  anétare,

me sekretare Belma Lleshi, né datén 17.10.2024, mori né shqyrtim né seancé plenare mbi bazé té
dokumenteve ¢éshtjen nr. 2 (D) 2024 té€ Regjistrit Themeltar, qé u pérket:

KERKUES: DASHAMIR ALSULA

SUBJEKT I INTERESUAR: Avokatura e Shtetit, pérfagésuar nga avokatja e shtetit Irma Qosja.

OBJEKTI: Shfuqizimi i vendimeve nr. 00-2023-5594, daté 22.12.2023; nr. 00-2023-22306, daté
24.4.2023, té¢ Kolegjit Administrativ té¢ Gjykatés sé Larté, pér pjesén qé éshté vendosur dénimi me
gjobé, si té papajtueshme me Kushtetutén e Republikés sé Shqipérisé.

BAZA LIGJORE: Nenet 4, 17, pika 2, 18, pika 1, 33, pika 1, 41, pikat 1 dhe 2, 42, 131, pika 1,
shkronja “f”, 134, pika 1, shkronja “I” dhe 142, pika 1, t€ Kushtetutés sé¢ Republikés sé Shqipérisé
(Kushtetuta); nenet 6 dhe 7 té€ Konventés Evropiane pér té€ Drejtat e Njeriut; neni 27, 1 ligjit nr. 8577,
daté 10.2.2000, “Pér organizimin dhe funksionimin e Gjykatés Kushtetuese té Republikés sé
Shqipérisé”, té ndryshuar (Zgi nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim pretendimet e kérkuesit
Dashamir Alsula, i cili ka kérkuar pranimin e kérkesés, parashtrimet e subjektit té€ interesuar,
Avokaturés sé Shtetit, qé ka kérkuar pranimin e kérkesés, si dhe diskutoi ¢éshtjen né térési,

VEREN:
I
Rrethanat e ¢éshtjes

1. Kérkuesi ushtron detyrén e avokatit té shtetit, i caktuar né Ministriné e Brendshme, né zbatim té
ligjit nr. 10018, daté 13.11.2008, “Pér Avokaturén e Shtetit”, té ndryshuar (Ligi: pér Avokaturén e Shtetit).
Né datén 25.11.2022, ai ka nénshkruar rekursin ndaj vendimit nr. 398 (86-2022-545), daté 21.10.2022,
t€ Gjykatés Administrative t€ Apelit, né cilésiné e pérfagésuesit ligjor té Ministrisé sé Brendshme, duke
kérkuar qé Gjykata e Larté t€ vendoste “prishjen e vendimit nr. 398 (86-2022-545), daté 21.10.2022,
té Gjykatés Administrative té Apelit dhe dérgimin e ¢éshtjes pér rishqyrtim né Gjykatén Administrative
té Apelit, me tjetér trup gjykues”.

2. Céshtja gjyqésore, né té cilén éshté paraqitur rekursi, i pérkiste njé punonjési té Policisé sé Shtetit,
1 cili kishte paditur Drejtoriné e Pérgjithshme té Policisé sé Shtetit, me objekt shfuqizimin e vendimit



pér dhénien e masés disiplinore té pérjashtimit nga policia. Gjykata Administrative e Shkallés s¢ Paré
Tirané, me vendimin nr. 2465 (80-2020-2450), daté 19.10.2020, ka shfuqizuar vendimin pér dhénien
e masés dhe ka detyruar palén e paditur té démshpérblejé palén paditése me 12 paga mujore. Vendimi
éshté 1éné né fuqi nga Gjykata Administrative e Apelit me vendimin nr. 398 (86-2022-545), daté
21.10.2022. Né pikén 2 té dispozitivit ajo gjykaté éshté shprehur se kundér vendimit lejohej rekurs né
Kolegjin Administrativ té Gjykatés sé Larté.

3. Né pérfundim, Avokati i Pérgjithshém 1 Shtetit, me shkresén e datés 25.11.2022, e ka dérguar
rekursin e nénshkruar nga kérkuesi né Gjykatén Administrative té Apelit. Kjo e fundit ka vendosur
pranimin e rekursit dhe e ka pércjellé até pér shqyrtim né Gjykatén e Larté.

4. Gjykata e Larté, me vendimin nr. 00-2023-2236, daté 24.4.2023, ka vendosur mospranimin e
rekursit dhe dénimin e kérkuesit, né cilésiné e avokatit té shtetit, me gjobé né masén 50 000 leké.
Kérkuesi ka paraqitur ankim né Gjykatén e Larté, duke kérkuar revokimin e dénimit me gjobé. Gjykata
e Larté, me vendimin nr. 00-2023-5594, daté 22.12.2023, ka vendosur mospranimin e kérkesés.

5. Né datén 7.3.2024, kérkuesi 1 €shté drejtuar Gjykatés Kushtetuese (Gyykata) me ankim kushtetues
individual, sipas objektit. Kolegji 1 Gjykatés, né datén 3.5.2024, ka vendosur kalimin e ¢éshtjes pér
shqyrtim paraprak né Mbledhjen e Gjyqtaréve, ndérsa kjo e fundit, né datén 27.5.2024, ka vendosur
kalimin e ¢éshtjes pér shqyrtim né seancé plenare mbi bazé t€ dokumenteve.

II
Pretendimet né Gjykatén Kushtetuese

6. Kérkuesi, né ményré té pérmbledhur, ka pretenduar se Gjykata e Larté i ka cenuar:

0.1 T¢ drejtén pér proces 1¢ rregullt ligior, té garantuar nga neni 42 i Kushtetutés, né aspektin e standardit
té arsyetimit t€ vendimit t€ lidhur me té drejtat e aksesit né gjykaté dhe ankimit efektiv, pasi Gjykata
e Larté e ka dénuar pa argumentuar bazén faktike. Rekursi nuk ka pasur asnjé shkelje né pérmbajtje té
normave té€ sé drejtés, té logjikés dhe té té€ argumentuarit normal té€ kundérshtimit ndaj vendimmarrjeve
té gjykatave mé t€ uléta. Rekursi nuk ka pasur pérmbajtje shpifése dhe nuk ka manipuluar faktet pér
té cuar gjykatén né gabim, kurse gjuha e pérdorur ka gené juridike dhe aspak abuzive, duke pasur pér
qéllim té vetém mbrojtjen e interesave t€ shtetit dhe té sé drejtés.

0.2 E drejta pér t¢ mos u dénunar pa ligy, e garantuar nga neni 29 1 Kushtetutés, pasi dhénia e gjobés
pérbén njé regjim dénimi pér kérkuesin, i cili éshté penalizuar né ményré té paligjshme. Avokati i
shtetit nuk mund t€ jeté subjekt i penalizimit me gjobé, sipas nenit 34 té Kodit té Procedurés Civile
(KPC), sepse pérfagéson me autorizim Avokaturén e Shtetit, e cila si person juridik publik pérfagéson
dhe mbron interesat e shtetit, né rastin konkret té Drejtorisé sé¢ Pérgjithshme té Policisé sé Shtetit.
Gjykata e Larté ka dalé jashté kompetencave funksionale dhe fushés sé veprimit t€ dispozitave té
KPC-sé. Né ligj nuk parashikohet qé gjykata té japé masa disiplinore ndaj népunésit publik pér shkak
té ushtrimit t€ funksionit. Neni 34 1 KPC-sé nuk mund té pérdoret pér té disiplinuar avokatin e shtetit,
kur ai nuk ka keqdashje ndaj procesit ose pérfitim personal té drejtpérdrejté, né té kundért, gjykata
duhet té njoftojé organin qé pérfagéson népunési publik.

7. Subjekti i interesuar, Avokatura e Shtetit, né ményré t€ pérmbledhur, ka prapésuar se:

7.1 Pretendimi pér cenimin e standardit 1 arsyetinit té vendimit té lidbur me té drejtén e aksesit né gjykaté dhe
1¢ drejtén e ankimit efektiv €shté 1 bazuar. Vendimi 1 Gjykatés sé Larté ka vendosur ndaj kérkuesit barré
joproporcionale, qé nuk respekton balancén midis qéllimit legjitim pér té garantuar respektimin e
kushteve formale pér té paraqitur rekurs né Gjykatén e Larté, nga njéra ané, dhe sé drejtés pér t'iu
drejtuar gjykatés, nga ana tjetér. Gjykata e Larté duhet té arsyetonte se pérse rekursi démtonte procesin
e dhénies sé drejtésisé, ku géndronte pathemelésia haptazi dhe abuzimi né ushtrimin e tij, qé solli
dénimin me gjobé. Vendimi i Gjykatés s¢ Larté pér caktimin e gjobés ndaj avokatit té shtetit jo vetém



ka penalizuar kérkuesin pér kryerjen e detyrave té tij profesionale, por ka cenuar edhe aksesin né
gjykaté, duke krijuar friké, precedenté té rrezikshém dhe barriera administrative pér institucionet
shtetérore dhe pérfaqésuesit e tyre ligjoré.

7.2 Kérkuesit 1 €shté cenuar e drgita pér t'n gjykuar nga njé gjykaté e caktuar me ligj, sepse pérfaqésimi
éshté kryer prej tij bazuar né vullnetin e institucionit té pérfagésuar — Drejtoria e Pérgjithshme e
Policisé sé Shtetit, sipas Ligjit pér Avokaturén e Shtetit. Qéllimi 1 ligjvénésit pér miratimin e nenit 34
té KPC-sé ka gené penalizimi 1 palés ose pérfaqésuesit té drejtpérdrejté dhe jo i shprehésit té vullnetit
té pérfagésuesit. Gjoba e vendosur nga Gjykata e Larté réndon mbi njé subjekt té sé drejtés publike,
té cilit ligji nuk i ka dhéné tagra disponimi, pér rrjedhojé nuk €shté i autorizuar té vendosé pér té mos
ushtruar té drejtén e rekursit.

III
Vlerésimi i Gjykatés Kushtetuese

A. Pér legjitimimin e kérkuesit

8. Céshtja e legjitimimit (locus standi) éshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “i” dhe 2, té
Kushtetutés, si dhe nenit 71, t€ ligjit nr. 8577/2000, ¢do individ, person fizik ose juridik, subjekt i sé
drejtés private dhe publike, mund té véré né lévizje Gjykatén pér gjykimin pérfundimtar té ankesave
kundér ¢do akti té pushtetit publik ose vendimi gjygésor qé cenon té drejtat dhe lirité themelore té
garantuara né Kushtetuté. Ankimi kushtetues individual, né ¢do rast, duhet té plotésojé edhe kriteret
e nenit 71/a, té ligjit nr. 8577/2000, qé lidhen me shterimin e mjeteve juridike efektive, afatin e
paraqitjes sé kérkesés, pasojat negative té pésuara né ményré té drejtpérdrejté e reale, mundésiné pér
rivendosjen e sé drejtés sé shkelur, si dhe rregullimet e veganta ligjore té shqyrtimit paraprak té
kérkesés.

9. Né rastin konkret, kérkuesi legjitimohet ratione personae, bazuar né nenet 131, pika 1, shkronja “f”
dhe 134, pika 1, shkronja “1”, t¢ Kushtetutés, pasi ka marré pjesé né procesin gjyqésor né Gjykatén e
Larté, né té cilin éshté vendosur dénimi i tij me gjobé, pér rrjedhojé justifikon interesin né ¢éshtjen e
parashtruar.

10. Lidhur me kriterin e shterimit 1¢ myeteve juridike efektive, Gjykata ka pohuar se, né kuptim t€ nenit
131, pika 1, shkronja “f”, té Kushtetutés, individi mund t’i drejtohet asaj me ankim kushtetues
individual, pasi té keté shterur té gjitha mjetet juridike efektive té njohura nga ligji dhe té mjaftueshme
pér té rivendosur t€ drejtat e shkelura, jo vetém formalisht, por edhe né kuptimin substancial. Duke
gené se mjeti juridik mund té jeté i ndryshém, né varési té llojit t€ ankimit, efektiviteti 1 tij vlerésohet
jo thjesht nga fakti qé éshté parashikuar me ligj, por edhe nga zbatueshméria e tij, né kuptimin e
shterimit vetém té atyre mjeteve juridike té afta pér té rivendosur té drejtén qé pretendohet se éshté
shkelur (shih vendimet nr. 22 daté 4.4.2024,; nr. 3, daté 17.2.2022; nr. 35, daté 1.11.2021, t¢ Gjykatés
Kushtetuese).

11. Né rastin né shqyrtim, kérkuesi ka kundérshtuar né Gjykatén e Larté vendimin gjyqésor té€ po
asaj gjykate pér mospranimin e rekursit, né€ pjesén qé e ka dénuar até me gjobé, duke kérkuar revokimin
e gjobés, por kérkesa e tij nuk éshté pranuar. Né kéto rrethana, kérkuesi nuk ka mjete té tjera né
dispozicion pér t'u ankuar, pér rrjedhojé Gjykata ¢mon se ai e ka pérmbushur kriterin e shterimit té
mjeteve juridike efektive né dispozicion.

12. Kérkuesi legjitimohet edhe ratione temporis, né kuptim t€ nenit 71/a, pika 1, shkronja “b”, té ligjit
nr. 8577/2000, pasi vendimi i Gjykatés s¢ Larté qé nuk ka pranuar ankimin e tij ndaj dénimit me gjobé,
mban datén 22.12.2023, ndérsa ankimi kushtetues individual éshté paraqitur né kété Gjykaté né datén
7.3.2024, pra brenda afatit ligjor 4-mujor.



13. Né drejtim t€ legjitimimit ratione materiae, kérkuesi ka pretenduar cenimin e sé drejtés pér proces
té rregullt ligjor dhe sé drejtés pér t€ mos u dénuar pa ligj. Pér sa i1 takon késaj t€ fundit, Gjykata véren
se garancité e nenit 29 té Kushtetutés, té cilat i referohen dénimit pér veprat penale, sipas legjislacionit
procedural dhe material penal, nuk jané té€ zbatueshme né rastin e caktimit té gjobés nga gjykatat e
zakonshme, sipas nenit 34 t€¢ KPC-sé. Pér rrjedhojé, Gjykata ¢mon se ky pretendim i kérkuesit nuk
mund t€ merret né shqyrtim ratione materiae.

14. Pér sa i pérket sé drejtés pér proces té rregullt ligjor, kérkuesi ka parashtruar se vendimi 1 caktimit
té gjobés ndaj tij nuk ka respektuar standardin e arsyetimit t€ vendimit gjygésor té lidhur me té drejtén
e aksesit dhe ankimit efektiv, sipas garancive t€ neneve 17, 42, 43 dhe 142 té Kushtetutés. Subjekti 1
interesuar éshté shprehur se ankimi kushtetues individual i kérkuesit duhet té pranohet, pasi gjoba e
caktuar ka deformuar réndé statusin e avokatit té shtetit, ndéshkimi i avokatéve té shtetit krijon
pabarazi né qasjen e institucioneve shtetérore né gjykaté, duke krijuar friké, precedenté té rrezikshém
dhe barriera administrative pér institucionet shtetérore dhe pérfagésuesit ligjoré té tyre.

15. Gjykata véren se kérkuesi éshté avokat i shtetit dhe ka paraqitur rekurs né pérmbushje té detyrés
sé tij, e cila rregullohet me ligj té posagém dhe i jep status té vecanté atij. Gjobitja e avokatit té shtetit,
1 cili vepron né emér dhe pér llogari té institucioneve publike, ka njé ndikim té dyfishté, pasi, nga njéra
ané, ndikon né té drejtén ligjore pér té pérmbushur detyrén e avokatit té shtetit, sipas ligjit, dhe, nga
ana tjetér, ndikon né té drejtén e institucioneve shtetérore pér té paraqitur ankim dhe pér té€ pasur
akses né gjykaté. Pér sa i takon vlerés sé gjobés, Gjykata véren se shuma prej 50 000 lekésh e caktuar
ndaj kérkuesit nga Gjykata e Larté nuk éshté e vogél né raport me pagén e tij si zyrtar shtetéror.

16. Né kété piké, Gjykata vé né dukje se né njé rast t€ méparshém ajo nuk ka pranuar ankimin
kushtetues té avokatit, né profesion té liré, kundér vendimit gjyqésor té gjobitjes me 10 000 leké pér
shkak té abuzimit me té drejtat né procesin gjyqésor, sipas nenit 34 t&€ KPC-sé. Sipas Gjykatés, gjoba
me vleré jo té larté nuk pércaktonte té drejtat civile t€ avokatit pér t€ ushtruar profesionin, nuk prekte
reputacionin e tij dhe nuk ishte né vetvete e mjaftueshme pér té gézuar mbrojtje nga neni 42 i
Kushtetutés (shib vendimin nr. 22, daté 4.4.2024, t¢ Gyykatés Kushtetuese).

17. Gjykata, duke mbajtur né konsideraté faktin se kérkuesi ka vepruar né pérmbushje té€ detyrés
zyrtare, efektet e pérgjithshme té gjobés ndaj t€ drejtave pér ankim dhe akses né gjykaté té
institucioneve qé pérfagésohen nga avokati 1 shtetit, si dhe vlerén jo té€ paréndésishme té gjobés sé
caktuar ndaj tij, ¢ jané rrethana t€ ndryshme nga rasti i mésipérm, ¢mon se ¢€shtja konkrete hyn né
sferén e nenit 42 t€ Kushtetutés. Ndaj, né vijim, ajo do té analizojé respektimin e standardit té
arsyetimit t€ vendimit gjyqésor, né kushtet kur kérkuesi ka vepruar si pérfaqésues i institucionit publik
1autorizuar nga ligji, pra nuk ka qené bartés i drejtpérdrejté i té€ drejtave pér ankim dhe akses né gjykaté.

B. Pér themelin e pretendimeve

B.1 Pér cenimin e standardit té arsyetimit 1 vendimit gjygésor

18. Kérkuesi ka pretenduar se Gjykata e Larté nuk ka arsyetuar se ku géndronte pathemelésia dhe
abuziviteti i rekursit, né kushtet kur rekursi ka gené i rregullt né formé dhe né pérmbajtje té€ normave
té sé drejtés, té€ logjikés dhe té t€ argumentuarit normal té kundérshtimit ndaj vendimmartjeve té
gjykatave mé té uléta. Gjykata e Larté né vendimin e mospranimit €shté bazuar né standardin minimal
té arsyetimit qé éshté paraqitja e shkageve té rekursit t€ parashtruara nga Avokatura e Shtetit.

19. Subjekti i interesuar, Avokatura e Shtetit, ka mbajtur géndrimin se pretendimet e kérkuesit jané
t€ bazuara, pasi Gjykata e Larté nuk ka pérmbushur standardin e arsyetimit té vendimeve gjyqésore
dhe nuk ka argumentuar se cilat nga kriteret e nenit 34 t€ KPC-sé nuk jané respektuar né rekursin e
nénshkruar nga Avokatura e Shtetit. Vendimi i Gjykatés sé Larté ka krijuar paqartési, pasi bazohet
vetém né njé qéndrim deklarativ, duke mos u dhéné pérgjigje shkaqeve t€ paraqitura né kérkesén
ankimore lidhur me dénimin me gjobé. Sipas subjektit té interesuar, Gjykata e Larté duhet té arsyetonte



se pérse mjeti 1 ushtruar démton procesin e dhénies sé drejtésisé dhe ku qéndron pathemelésia haptazi
dhe abuzimi né ushtrimin e tij, ndaj ményra e zbatimit té ligjit nga ajo gjykaté éshté e paarsyetuar.

20. Gjykata ka theksuar se e drejta pér proces té rregullt ligjor pérfshin edhe té drejtén pér té pasur
njé vendim gjyqésor t€ arsyetuar, € 1 garantohet individit nga nenet 42 dhe 142, pika 1, t€ Kushtetutés.
Funksioni i vendimit gjyqésor éshté t'u tregojé paléve qé ato jané dégjuar duke u dhéné mundésiné
atyre ta kundérshtojné até. Me arsyetimin, gjyqtari tregon me qartési faktet dhe ligjin e zbatueshém qé
e kané cuar né bérjen e njé zgjedhjeje ndérmjet disa mundésive. Né aspektin e kontrollit kushtetues,
Gjykata verifikon nése arsyetimi i vendimit gjyqésor 1 ka plotésuar ose jo standardet kushtetuese, té
cilat garantojné t€ drejtén pér té pasur njé vendim gjyqgésor té arsyetuar. Né vlerésimin e Gjykatés nuk
mjafton qé arsyetimi t€ jeté formalisht i pranishém né kuptimin grafik dhe strukturor, pasi kjo do ta
bénte até thjesht fiktiv. Arsyetimi duhet domosdoshmérish té plotésojé kriteret minimale ligjore té
pércaktuara dhe t€ mos keté t€ meta té tilla serioze qé cenojné standardin e vendimit gjygésor té
arsyetuar (shih vendimet nr. 2, daté 11.2.2021; nr. 63, daté 23.9.2015; nr. 55, daté 18.12.2012, & Gpykatés
Kushtetuese).

21. Lidhur me arsyetimin e vendimeve té mospranimit té rekursit, jurisprudenca kushtetuese éshté
shprehur se dhoma e késhillimit njihet dhe si faza seleksionuese pér shqyrtimin e rekursit né lidhje me
kushtet e pranueshmérisé, ku né mungesé té ekzistencés té té cilave Gjykata e Larté disponon pér
mospranimin e tij, duke 1 dhéné késhtu fund shqyrtimit dhe duke 1éné jashté pérzgjedhjes kérkesat e
paarsyeshme dhe haptazi t€ pambéshtetura né ligj (shih vendimet nr. 64, daté 1.10.2024; nr. 16, daté
16.3.2021; nr. 26, daté 27.3.2017, té Gyykatés Kushtetuese).

22. Duke iu kthyer ¢éshtjes né shqyrtim, Gjykata véren se kérkuesi dhe subjekti i interesuar
parashtrojné se Gjykata e Larté, né vendimet e saj pér mospranimin e rekursit qé ka caktuar gjobén
dhe pér mospranimin e kérkesés pér revokimin e gjobés, nuk ka dhéné arsyet se ku géndron abuzimi
me té drejtén né proces 1 avokatit té€ shtetit, si pérfaqésues i njé institucioni publik gjaté ushtrimit té
rekursit né emér dhe pér llogari té atij institucioni, g€, né thelb, pérbén detyrim té pércaktuar nga ligji.
Né kéto rrethana, pér zgjidhjen e ¢éshtjes sé paraqgitur, Gjykata pa marré pérsipér té luajé rolin e
Gjykatés sé Larté né vlerésimin e (pa)themelésisé sé shkaqeve té rekursit, do té verifikojé vetém nése
ajo gjykaté ka respektuar standardet kushtetuese té arsyetimit té vendimit gjyqésor.

23. Né kété kéndvéshtrim, Gjykata konstaton se kérkuesi, gjaté ushtrimit té detyrés sé avokatit té
shtetit dhe né pérmbushje t€ detyrimeve sipas Ligjit pér Avokaturén e Shtetit, ka paraqitur rekurs. Ai
ka vepruar mbi bazén e kérkesés me shkrim té Drejtorisé Vendore té Policisé Lezhé, kérkesé e cila 1
éshté drejtuar Avokatit t€ Pérgjithshém té Shtetit dhe ky 1 fundit ka urdhéruar me shkrim kérkuesin
pér nénshkrimin e rekursit (urdhri nr. 430, daté 25.11.2022, “Pér nénshkrim rekursi”). Projektrekursi
1 pércjellé nga Drejtoria Vendore e Policisé Lezhé éshté pérpunuar mé tej nga kérkuesi, né drejtim té
rrethanave, shkaqeve dhe kérkimit pérfundimtar t€ tij, duke i kérkuar Gjykatés sé Larté, qé né zbatim
t€ nenit 63, shkronja “c”, té ligjit nr. 49/2012, daté 3.5.2012, “Pér gjykatat administrative dhe gjykimin
e mosmarréveshjeve administrative”, t€ ndryshuar (Ligi pér Gpykatat Administrative), té vendoste
prishjen e vendimit té gjykatés sé apelit dhe té dérgonte ¢éshtjen pér rigjykim né gjykatén e shkallés sé
dyté. Rekursi i éshté dérguar me shkresé pércjellése té nénshkruar nga Avokati i Pérgjithshém i Shtetit
gjykatés sé apelit dhe pasi éshté pranuar prej saj éshté dérguar pér shqyrtim né Gjykatén e Larté.

24. Gjykata e Larté, me vendimin e datés 24.4.2023, ka vendosur: i. mospranimin e rekursit té
paragitur, me arsyetimin se kérkesa pér prishjen e vendimit té gjykatés sé apelit dhe kthimin e ¢éshtjes
pér rigjykim, haptazi nuk ngre asnjé shkak nga ato qé parashikohen né nenin 58 té Ligjit pér Gjykatat
Administrative; ii. caktimin e gjobés prej 50 000 lekésh ndaj kérkuesit, bazuar né nenin 34 t&¢ KPC-sé,
me arsyetimin se kérkesa éshté haptazi e pathemelté dhe, pér mé tepér, abuzive (shih paragrafét 14, 15
dhe 22, t¢ vendimit t¢ Gyykatés s¢ Larte).



25. Kundér dénimit me gjobé kérkuesi ka paraqitur ankim, pér té cilin i njéjti Kolegj Administrativ
1 Gjykatés sé¢ Larté, me vendimin e datés 22.12.2023, ka vendosur mospranimin e tij, duke arsyetuar
se pretendimet e tij nuk kané asnjé mbéshtetje ligjore dhe prezumohet se pérfagésuesi ligjor 1
Avokaturés sé Shtetit ka dijeni pér ligjiin dhe ka pér detyré té marré té gjitha masat e duhura qé té
informojé té pérfaqésuarit prej tij (né rastin konkret palén e paditur) dhe té veprojé vetém né pérputhje
me interesat e tij pa shkelur ligjin, duke shmangur kérkesa té tilla té cilat nuk gézojné mbéshtetje ligjore
dhe qé ngarkojné me pérgjegjési até qé ka pér detyré t'i evitojé. Po sipas Gjykatés sé Larté, kérkuesi
nuk ka treguar asnjé shkak ligjor pér revokimin e vendimit té dénimit me gjobé, duke i1 véné né dukje
gjykatés pozitén e tij ligjore si avokat i shtetit, t€ cilén gjykata e ka vlerésuar né kohén e martjes sé
vendimit (shih paragrafin 10 1 vendimit ¢ Gjykatés sé Larte).

26. Gjykata véren se neni 34, pika 1, 1 KPC-sé parashikon se gjykata, né ¢do shkallé té gjykimit, kur
konstaton se palét ose pérfaqésuesit e tyre me vetédije paraqgesin padi, ankime, kérkesa ose pretendime
abuzive ose té pérséritura dhe me keqdashje, ose kur kérkojné géllimisht té zvarrisin gjykimin, ose kur
konstatohet se palét ose pérfagésuesit e tyre kané fshehur, ose shtrembéruar me kegbesim, ose faj té
réndé, fakte dhe rrethana té réndésishme qé lidhen me ¢éshtjen, urdhéron me vendimin qé jepet né
pérfundim t€ gjykimit, pérveg kur né kété kod parashikohet ndryshe, gjobitjen e pérgjegjésit né shumén
nga 50 000 leké deri né 100 000 leké. Kundér kétij vendimi lejohet ankim sipas rregullave pér vendimet
pérfundimtare ose jo pérfundimtare, né varési té llojit t€ vendimit g€ i jep fund gjykimit pérkatés.

27. Pér sa 1 pérket vendosjes sé gjobave pér abuzimin me té drejtat né procesin gjyqésor, Gjykata
ka pohuar se ajo éshté njé masé procedurale g€ synon té sigurojé administrimin e duhur té drejtésisé
dhe ka pér géllim shmangien e abuzimeve me té drejtat né procesin gjyqésor, e cila 1 kundérdrejtohet
palés ose pérfagésuesit té saj, kur me vetédije paraqet kérkesa ose pretendime abuzive (shib vendimin nr.
22, daté 4.4.2024, 1¢ Gjykatés Kushtetuese). Nga ana tjetér, Gjykata, duke marré shkas edhe nga shpjegimet
e subjektit t€ interesuar pér pasojat né drejtim té sé drejtés pér ankim dhe sé drejtés sé aksesit né
gjykaté, evidenton se né vendosjen e gjobave t€ tilla, gjykatat e zakonshme kané detyrim té shtuar, qé
né arsyetimin e vendimit, krahas ményrés sé€ zgjidhjes sé ¢éshtjes té tregojné me qartési, jo vetém ligjin
e zbatueshém pér caktimin e gjobés, por edhe faktin konkret, né kuptimin se pérse njé sjellje e caktuar
pérbén abuzim me t€ drejtén. N¢é kontekstin e ¢éshtjes konkrete, Gjykata thekson se njé detyrim i tillé
pér Gjykatén e Larté merr réndési pércaktuese kur ajo vendos mospranimin e rekursit me arsyetimin
se shkaqet jané haptazi t€ pabazuara né ligj dhe jo pér shkaqe té tjera formale, objektivisht té
verifikueshme, si¢ €shté ai 1 afatit ose legjitimimit té rekursuesit. Né kéto raste, Gjykata e Larté, brenda
funksionit kushtetues té saj, vleréson ¢éshtjen duke ushtruar diskrecion mbéshtetur né aktet e dosjes
gjyqésore dhe né interpretimin e ligjit, ndaj vlerésimi 1 métejshém se paraqitja e rekursit ka qené né
abuzim me té drejtén pér arsye t€ pathemelésisé sé shkageve nuk mund té arsyetohet né ményré
standarde, abstrakte dhe té kufizuar. Njé arsyetim i tillé cenon balancén kushtetuese qé duhet té
ekzistojé midis sé drejtés pér té paraqgitur rekurs dhe nevojés pér té€ ruajtur procesin gjyqésor nga
rekurset abuzive.

28. Gjykata vé né dukje se ¢éshtja, nése shkaqget e rekursit jané ose jo haptazi té pabazuara né ligj,
ka té béjné me vlerésimin e rekursit dhe fatin e tij nése pranohet pér shqyrtim ose jo. Ményra e
parashtrimit té€ shkaqeve ose kérkimeve, né radhé té paré, lidhet me cilésiné dhe nivelin profesional té
hartimit té njé rekursi t€ pranueshém, gé, si rregull, nuk mund té vlerésohet se pérbén abuzim me té
drejtén. Fati i pasuksesshém i rekursit, né kuptim t€ rezultatit té tij, nuk mund té shogérohet me gjobé,
duke pérdorur té njéjtin arsyetim té kufizuar se shkaqet e rekursit jané haptazi té pabazuara, pasi njé
qéndrim 1 tillé do té dekurajonte palét né ushtrimin e ankimit ose do té krijonte njé barré té tepruar
pér aksesin né gjykaté. Nése Gjykata e Larté vleréson se pérjashtimisht gjendet né situatén e abuzimit
me té drejtén, duhet té analizojé konkretisht rrethanat e garta objektive qé déshmojné, gjithashtu,
géndrimin subjektiv keqdashés té rekursuesit pér té shpérdoruar mjetin e rekursit.



29. Théné sa mé lart, Gjykata konstaton se arsyetimi i Gjykatés sé¢ Larté né vendimin e datés
24.4.2023, se kérkesa e paraqitur nga kérkuesi né rekurs “€shté haptazi e pathemelté dhe pér mié tepér abuzive”,
éshté 1 paarsyetuar, duke u mjaftuar vetém me interpretimin se kur aplikohet neni 34, pika 1, 1 KPC-
s€, pa e lidhur zbatimin e tij me rrethanat e rastit né fjal€, por vetém me faktin se nuk pérmban shkaqe
nga ato té parashikuara né nenin 58 té Ligjit pér Gjykatat Administrative. Konkretisht, ndérsa arsyetimi
1 Gjykatés sé Larté pér vlerésimin e shkaqeve té rekursit gjendet i pasqyruar vetém né 4 paragrafé, té
cilat, nga piképamja formale, duken té formuluara né ményré standarde (shib paragrafét 11—14), arsyetimi
se kur gjen zbatim neni 34, pika 1, 1 KPC-sé gjendet i pasqyruar né 8 paragrafé, né pérmbajtje té té
cilave jepet njé shpjegim i detajuar i ligjit té zbatueshém, procedura e dhénies dhe e ankimit ndaj gjobés,
ndérsa mungojné arsyet se pérse rekursi konkret pérbénte abuzim me té drejtén dhe sillte nevojén e
caktimit té gjobés, si dhe ku géndronte ndryshimi i atij rekursi né raport me njé numér té larté rastesh,
né té cilat Gjykata e Larté ka vendosur mospranimin e rekursit pér pathemelési té€ shkaqgeve té ngritura,
pa caktuar gjobé pér abuzim me t€ drejtén ( shib paragrafét 15-22). Me fjalé té tjera, arsyetimi i vendimit
rezulton t€ jeté formal né kuptimin grafik dhe strukturor, duke e béré até té€ duket fiktiv.

30. Né vijim, Gjykata evidenton, gjithashtu, se té metat kushtetuese té mésipérme nuk jané
korrigjuar nga Gjykata e Larté né dhénien e vendimit té datés 22.12.2023, me té€ cilin nuk éshté pranuar
kérkesa pér revokimin e dénimit té€ gjobés, duke mos i dhéné pérgjigje té arsyetuar kérkuesit pérse
ishte vlerésuar paragitja e rekursit prej tij abuzim me t€ drejtén né procesin gjyqésor, né kuptim té
nenit 34, pika 1, t¢ KPC-sé.

31. Né pérmbyllje té analizés s¢ mésipérme, Gjykata ¢mon se vendimi i Gjykatés sé Larté pér
mospranimin e rekursit, né pjesén qé ka caktuar gjobé ndaj kérkuesit, si dhe vendimi i mospranimit té
ankimit ndaj tij, nuk plotésojné standardet kushtetuese té arsyetimit té vendimit gjygésor dhe, si té
tilla, duhen shfuqgizuar.

32. Pér rrjedhojé, Gjykata vleréson se pretendimet e kérkuesit jané té bazuara, sipas arsyetimit té
mésipérm, ndaj kérkesa pranohet.

PER KETO ARSYE,

Gjykata Kushtetuese, né mbéshtetje té€ neneve 131, pika 1, shkronja “t” dhe 134, pika 1, shkronja
, t€¢ Kushtetutés, si dhe neneve 72 e vijues té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

[1322)

VENDOSI:

1. Pranimin e kérkesés.

2. Shfuqizimin e vendimit nr. 00-2023-22306, daté 24.4.2023, t€ Gjykatés sé¢ Larté, pér pjesén qé ka
vendosur dénimin me gjobé té kérkuesit, dhe vendimit nr. 00-2023-5594, daté 22.12.2023, té¢ Gjykatés
sé Larté, si té papajtueshme me Kushtetutén.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 17.10.2024.
Shpallur, mé 14.11.2024.

Kryetare: Holta Zagaj
Anétaré: Sonila Bejtja, Fiona Papajorgji, Genti Ibrahimi, Ilir Toska, Sandér Beci, Marsida
Xhaterllari, Marjana Semini






